
Tshekuan tshe ui tshissenitakanit ne tshishtaikan tshetshi nakaikanit ne 
akushun, manitushiss COVID-19 ute Kanata-assit 

Ishi-atushkatakanu tshetshi auenitshenat ute Katana-assit ka that minakaniht tshishtaikannu e minuanit 
mak e shutshenitakuannit tshetshi nakaikanit ne akushun, manitushiss COVID-19  

 
Ne tshishtaikan eukuan anu ka uitshiuet tshetshi eka ashushkamatshenanut akushuna ka ashu-
minitunanut mak tshetshi atshunakanit etashkakut auen nenu akushunnu, miam ne kaushtashtakanit 
eshpitapipuk kie ma auassiu-akushun. Tshishtaikan ka minuat mak ka shutshenitakuak tshetshi 
nakaikanit ne akushun, manitushiss COVIID-19, tshika tshishtpeuatikunan miam kau mussipanit ne 
manitushiss, mak tshi uauetashtakanniti nenua tshishtaikana eukuan tshe mishta-apatak tshetshi kau 
ishi-inniuiaku miam ka pet ishi-inniuiaku, ute Kanata-assit mak eshpitashkamikat, eshinakuak tshetshi 
akua aitinanut. Kanata-tshishe-utshimau ushkuiu, mishue ishpish tshi aitit aitu, tshetshi katshitinak 
nenua tshishtaikana ka minuati mak ka shutshenitakuaki mak eshi-takuaki atusseuakana tiapataki, 
utshenat tshe katshitinahk Kanata-assit ka taht. Kanata-assit ka taht tshika ui tshissenitamuat umene 
tshishtaikannu tshe takuannit tshetshi nakaikanit ne akushun, manitushiss COVID-19. 
 
 

Eukuana ne muku tshishtaikana ka minuati mak ka shutshenitakuaki tshe tapuetakaniti 
tshetshi apashtakaniti anite Kanata-assit. Kanata-assi ishi-nishtuapatakanu ute 
eshpitashkamikat ishpish akua aitiht ne e tshitapatakanit e minu-natu-tshissenitak mak tshetshi 
tapuetahk tshe utinahk nenua natukuana mak tshishtaikana mak nenu eshi-pimutet e minu-
nakatuenitakanit; ne tshe ishpish akua aitinanut mak eshi-pimutenanut tshe mishta-minu-
nakatuenitakanit. Kanata-tshishe-utshimau katshitinamupan tshetshi kutshipanitat natukuna ka 
tutakaniti nenua ka shutshenitakuaki, kie uitshi-atussemeu mishue eshpitashkamikanit nenua 
neshtuapataminiti atusseunnu takuaimatsheuna tshe nashakaniti tshetshi ut nakatuenitak nenua 
tshishtaikana tshetshi nakaikanit ne akushun, manitushiss COVID-19  menuati mak 
eshutshenitakuaki eshku eka ne tshitshue tapuetakanit.  

 
Kassinu auen tshika tshi katshitinamu nenu tshishtaikannu. E tshitapatakanit shuniau 
eshpanit mak eshi-uauitshiuenanut ute eshpitashkamikat eka e takuak tshekuan tshetshi 
patashtautinanut, anu 150 takuana tshishtaikana eshinakuak tshetshi 
nanatuapatitshenanut ute eshpitashkamikat mekuat ume anutshish. Kanata-tshishe-
utshimau uauitshiaushiu nianatuapatitshenannut ute Kanata-assit, kie shash tshi tapuetamu 
nikan tshe aiat mitshet peiku-kauenutishit nenua tshishtaikana tshe uitshiueti shash ka 
minushtakanit ute eshpitashkamikat. Eku, Kanata-assit ka taht tshika tshi katshitinamuat 
nenua tshishtaikana ka ka minuati mak ka shutshenitakuaki uipat nenua aieshkushtekaui. 
Nenua tshishtaikana tshe eka kassinu mamu papanniti, nitaiatan nikan mitshet nenua 
tshishtaikana tshe mishta-minu-uauitshiueti. Santé Canada nakatuenitamu tshetshi minu-
tshitapatakaniti mak tshetshi tapuetakannit tshetshi utinakaniti nenua tshishtaikana ua 
nipatakanit ne akushun, manitushiss COVID-19, tshetshi uipat apashtakaniti, ashit e minu-
nakatuenitakanit nenua tshishtaikana ka tshi ut mitshetuau minu-natu-tshissenitakaniti 
mak eka kueshtikuaki. 

https://pm.gc.ca/fr/nouvelles/communiques/2020/10/23/premier-ministre-annonce-du-financement-faire-avancer-la-mise-au

Miam nenua tshishtaikana, peikuau tshi tapuetakanit tshetshi apashtakaniti, pitama 
tshika ishi-patshitinakanu e tipaimatshenanut, ushkat tshe tshishtauakaniht eukuanat 
anitshenat ka ishinakuannit tshetshi katshitinahk nenu tshishtaikannu. Uiesh tshe 
ishpishat ne tshishtaikan peiku-kauenutishit anite nenua ushkat etatushkananut kie ma 
pimishua, tshi ne tapuetakanit anite ut Santé Canada (Minuinniun ka tshitapatakanit 
Kanata-assit) tshetshi apashtakaniti nenua tshishtaikana Ne ua issishuenanut anitshenat 
tshishe-utshimauat tshika uitshi-atussemituat mak tshe shaputuepaniht e natuenitamuaht 
nenua kaminu-tshissenitaminiti tshekuannu, miam anitshenat Kamamunakaniht mishue 
kanatu-tshissenitakanit tshetshi minushkatshet ne tshishtaikan (CCNI) , tshetshi ut 
tshissenitakanit tshekuan ushkat tshe ashtakanit ne e uitakanit tshishtaikan. Ekute tshe 
katshitinamaku anu tshe ut mishta-minupaniuet e akua tutuakaniht auenitshenat anite ka 
kushtikuannit ka taht mak anitshenat ka uitshiaushiht tshetshi shaputue uitakanit ne 
eshpishipanit akushun, mak tshe shaputuepannanut ne atusseun anite mamu katananut 
mak pakassiun e tshitapatakanit. Ne tshe ishi-pimutenanut tshishtaikan e uitakanit tshika 
mishituepanitakanu ne e tshitapatakanit ishpish kanuenitamaku nenua tshishtaikana.  

 
 

 Aiat tshetshi tshishpeuatitishunanut ne e uitakanit akushun, manitushiss, apu uesha 
shaputue uapaki tshka ut minushtet. Peiku ne tshishtaikan apu uesha tshika ut ishpanit 
tshetshi ut peiku auen ushimikut. Put minuat peikuau tshipa tshi uishamikaun tshetshi 
tshishtaukauin tshetshi tshiat aiat minushkakauin.  Eshku apu tshissenitamat tan tatu 
auenitshenat tshipa minushkakuht kassinu e tshitapatakanit etashunanut, tshetshi ut 
utitaimaku ne mamu etashunanut tshetshi ut ushimuiakaniht auenitshenat tshetshi ut 
minu-uitakanit. Muku pitama, anitshenat Kanata-assit ka taht tshika ui shaputuepanuat e 
tshishtaputitsheht, tshetshi auen tat uitshit akushiti, tshetshi nashak umenu eshi-
natuenitakannit miam tshetshi eka peshuapamitunanut, tshetshi auen tshikamutat 
utashtamikuiannu miam eshinakuanniti tshetshi tshikamutat, tshetshi ishpitenitak neneun e 
uitakanit, mak tshetshi pimipanitakanit uapekaikanapui mishue anite ussit. 

 
 

VTshishtaikan tshetshi nakaikanit akushun, manitushiss COVID-19 shetshen tshika 
patshitinakanu. Shaputue kie aiat tutakanikaui kie patshitinakanikaui nenua tshishtaikana, 
nitenitenan tshetshi minitshit kassinu Kanata-assit auen ka tat pakushenitaki tshetshi 
tshishtauakanit shetshen. Tshessenitamat eshpitashkamikat etaiaku, nitissishuetan tshetshi 
iapit nakatuenimakaniht anitshenat ait-assit ka taht eka ka mishta-ushuniamiht kie ma 
tashtuait ka taht tshetshi kie uinuau katshitinahk nenu tshishtaikannu peikuau kie ma 
mitshetuau nenua tshishtaikana e minuaniti mak e shutshenitakuanniti ne ua nakaikanit 
akushun, manitushiss COVID-19.  Eka ne tshishpeuatikuiakaui kassinu etashiaku, uemut tshe 
kushtikuak tshetshi katshitinamaku ne akushun, manitushiss COVID-19. 

 
 

https://www.canada.ca/fr/sante-publique/services/immunisation/comite-consultatif-national-immunisation-ccni.html
https://www.canada.ca/fr/sante-publique/services/immunisation/comite-consultatif-national-immunisation-ccni.html
https://www.canada.ca/fr/sante-publique/services/vaccinations-pour-enfants.html#vaccine-effectiveness

https://www.canada.ca/fr/sante-publique/services/publications/maladies-affections/distanciation-sociale.html
https://www.canada.ca/fr/sante-publique/services/maladies/2019-nouveau-coronavirus/prevention-risques/a-propos-masques-couvre-visage-non-medicaux.html
https://www.canada.ca/fr/sante-publique/services/maladies/2019-nouveau-coronavirus/prevention-risques.html
https://www.canada.ca/fr/sante-publique/services/maladies/2019-nouveau-coronavirus/prevention-risques.html
https://www.canada.ca/fr/sante-publique/services/maladies/2019-nouveau-coronavirus/prevention-risques/nettoyage-desinfection.html
https://www.who.int/fr/news/item/30-09-2020-un-welcomes-nearly-1-billion-in-recent-pledges-to-bolster-access-to-lifesaving-tests-treatments-and-vaccines-to-end-covid-19
https://www.who.int/fr/news/item/30-09-2020-un-welcomes-nearly-1-billion-in-recent-pledges-to-bolster-access-to-lifesaving-tests-treatments-and-vaccines-to-end-covid-19

Ne tshishtaikan eukuan tshe ui naushunakanit tshetshi ut tshishpeuatitishuiaku, tshin, 
tshikanishat mak kassinu auen e uinakanit. Ne tshishtaikan eukuan auen uin uetshit 
tshetshi naushunak, kie mitshet Kanata-assit ka taht essishueht ne tshishtaikan eukuan ne 
tshekuan tshe ui minu-utinakanit tshetshi minuinniut auen mak meshta-apatak anite e 
tshitapatakanit tshetshi nakatuenimitishut auen ne ka mishta-akushit.  

 
 
 

Nitapuetatishunan tshetshi uitshi-atussemitshiht Kanata-assit ka taht mak tshetshi 
nanitam minitat aimun. Uemut tshika amatshuepanitshe ne eshpanit, peikuan kie ninan 
nanitam tshe minitat aimun. Nika ashpitshishimunan ne eshi-pimutenanut anite mamu 
katananut minuinniun e uitakanit ka minu-atushkatet, e tshissenitakanit tshe aitinanut mak 
kananatuapatitsheht utshissenitamunnuau, kaishpakushiht auenitshenat akushunnu ka 
tshitapatahk, ne atusseutshuap e uitakanit mak anitshenat utshimauat utenaua e uitakaniti, 
mak innuat utshissenitamunnuau, tshetshi ut nashamaku anite etutikuiaku anite itetshe ne 
tshishtaikan tekuak ka minuat mak ka shutshenitakuak tshetshi nakaikanit ne akushun, 
manitushiss COVID-19. Tshika tshi shaputuepanau e nashameku ume eshpanit e natshi-
tshitapatameku anite Canada.ca/le-coronavirus mak umenua anite ka patshitinakanit aimun 
e shutshenitakuak ne aimun petshitinakanit. 
 

https://www.canada.ca/fr/sante-publique/services/vaccinations-pour-enfants.html
https://www.canada.ca/fr/sante-publique/services/vaccinations-pour-enfants.html
https://www.canada.ca/fr/sante-publique/services/maladies/maladie-coronavirus-covid-19.html
https://www.canada.ca/fr/sante-publique/nouvelles/2020/07/renseignements-et-ressources-pour-en-savoir-davantage-sur-lepidemiologie-de-la-covid-19-et-reduire-les-risques-dinfection-et-de-propagation-du-virus.html
https://www.canada.ca/fr/sante-publique/nouvelles/2020/07/renseignements-et-ressources-pour-en-savoir-davantage-sur-lepidemiologie-de-la-covid-19-et-reduire-les-risques-dinfection-et-de-propagation-du-virus.html

